
壹、教學理念佮課程架構 

一、教案設計表格 

課程名稱 《第十三號事件簿》科技考古台語教案 

課程 
核心教材 

《第十三號事件簿－你所不知道的十三行》繪本、繪本動畫影片

 

課程簡介 

主題：本土語文 x 考古開掘 x 藝術創作 

時數：3 堂課（會當伸勼調整） 

適用年級：國小高年級為主，老師會當照教課的班級調整教學內容的深

度。 
在地特色：八里地區小學會當加入地方特色教學內容，親像八里在地地

理環境、人文風俗等等，加深在地學生對十三行遺址的認同，提升學習

動機。 
背景智識： 
以新北市立十三行博物館的繪本《第十三號事件簿－你所不知道的十三

行》為主，結合考古佮現代科技應用，引𤆬學生對文物來認捌歷史發展 
佮文化筋脈，學習科技考古工具智識，親像碳十四定年法、3D 掃描技術

等，結合推理佮台語口語能力做探究佮手工創作，建立語言、人文佮科

學的學習觀點。 
運用素材：配合繪本《第十三號事件簿－你所不知道的十三行》、動畫

影片佮 5W1H 做探索分析。延伸手工創作用新北市立十三行博物館出名

的文物做靈感，進行圖像創作、拗紙、黏塗製作抑鬥佮貼的設計。 
成果： 
5W1H 探案分析、繪本科技考古智識學習、十三行文化佮考古背景智

識、STEAM 概念。 

十二年國教 

課程綱要連

結 

＊此段落文

字以「十二

年國民基本

教育課程綱

要」用字為

標示。 

一、語文領域-本土語言（閩南語文）： 

*閩南語一詞出自「十二年國民基本教育課程綱要」，建議以目前教育部

用字呈現做標示。 

–核心素養： 

閩-E-A2 

具備使用閩南語文進行思考的能力，並用之於日常生活中，以有效處理

相關問題。 

閩-E-A3 

具備運用閩南語文來擬訂、討論、執行與分享個人生活計畫，以充實自

我生活經驗，增進個人適應社會的能力。 

閩-E-B2 

具備透過科技、資訊與各類媒體，蒐集閩南語文相關資料，並能認識其

正確性，進行整理與運用，以從事閩南語文的學習。 

閩-E-C3 

透過閩南語文的學習，培養尊重與包容語言與文化多元性的精神。 

 

-學習表現： 

2-Ⅲ-5 

能以閩南語口語表達對多元文化的初步認識。 

2-Ⅲ-6 

能運用閩南語詢問與回答日常生活中的熟悉主題，並能說出在地文化的

特色與關懷。 

3-Ⅲ-1 

能初步運用字、辭典及其他工具書，輔助閩南語文的閱讀。 

3-Ⅲ-3 

能從閱讀閩南語文過程中認識在地的文化特色。 

3-Ⅲ-4 

能主動利用資訊科技和媒體，進行閩南語文的閱讀。 

4-Ⅲ-2 

能運用閩南語文媒材、工具書或線上字、辭典檢索系統以輔助書寫。 

 

-學習內容： 

Aa-Ⅲ-2 

漢字書寫。 

Ab-Ⅲ-1 

語詞運用。 

Ac-Ⅲ-1 

生活故事。 

Bf-Ⅲ-1 

表演藝術。 

Bf-Ⅲ-2 

藝術欣賞。 

Bg-Ⅲ-2 

口語表達。 

Bh-Ⅲ-2 

區域人文。 

 

二、自然科學領域： 

–核心素養： 

自-E-A2 

能運用好奇心及想像能力，從觀察、閱讀、思考所得的資訊或數據中，

提出適合科學探究的問題或解釋資料，並能依據已知的科學知識、科學

概念及探索科學的方法去想像可能發生的事情，以及理解科學事實會有

不同的論點、證據或解釋方式。 

 

自-E-A3 

具備透過實地操作探究活動探索科學問題的能力，並能初步根據問題特

性、資源的有無等因素，規劃簡單步驟，操作適合學習階段的器材儀

器、科技設備及資源，進行自然科學實驗。 

 

自-E-B2 

能了解科技及媒體的運用方式，並從學習活動、日常經驗及科技運用、

自然環境、書刊及網路媒體等，察覺問題或獲得有助於探究的資訊。 

 

自-E-C2 

透過探索科學的合作學習，培養與同儕溝通表達、團隊合作及和諧相處

的能力。 

 

–學習表現： 

tr-Ⅲ-1 

能將自己及他人所觀察、記錄的自然現象與習得的知識互相連結察覺彼

此間的關係，並提出自己的想法及知道與他人的差異。 

po-Ⅲ-1 

能從學習活動、日常經驗及科技運用、自然環境、書刊及網路媒體等察

覺問題。 

po -Ⅲ-2 

能初步辨別適合科學探究的問題，並能依據觀察、蒐集資料、閱讀、思 

考、討論等，提出適宜探究之問題。 

pc-Ⅲ-1 

能理解同學報告，提出合理的疑問或意見。並能對「所訂定的問題」、

「探究方法」、「獲得之證據」及「探究之發現」等之間的符應情形，

進行檢核並提出優點和弱點。 

pc-Ⅲ-2 

能利用簡單形式的口語、文字、影像（例如：攝影、錄影）、繪圖或實 

物、科學名詞、數學公式、模型等，表達探究之過程、發現或成果。 

 

–學習內容： 

INa-Ⅲ-2  

物質各有不同性質，有些性質會隨溫度而改變。 

INc-Ⅲ-1  

生活及探究中常用的測量工具和方法。 

INf-Ⅲ-2  

科技在生活中的應用與對環境與人體的影響。 

 

三、社會領域： 

–核心素養： 

社-E-A2 

敏覺居住地方的社會、自然與人文環境變遷，關注生活問題及其影響，

並思考解決方法。 

社-E-A3 

探究人類生活相關議題，規劃學習計畫，並在執行過程中，因應情境變

化，持續調整與創新。 

社-E-B1 

透過語言、文字及圖像等表徵符號，理解人類生活的豐富面貌，並能運

用多樣的表徵符號解釋相關訊息，達成溝通的目的，促進相互間的理

解。 

社-E-B2 

認識與運用科技、資訊及媒體，並探究其與人類社會價值、信仰及態度

的關聯。 

社-E-B3 

體驗生活中自然、族群與文化之美，欣賞多元豐富的環境與文化內涵。 

社-E-C2 

建立良好的人際互動關係，養成尊重差異、關懷他人及團隊合作的態

度。 

社-E-C3 

了解自我文化，尊重與欣賞多元文化，關心本土及全球議題。 

 

–學習表現： 

d1a-Ⅲ-1  

舉例說明探究社會領域的意義及方法。 

1b-Ⅲ-3  

解析特定人物、族群與事件在所處時間、空間脈絡中的位置與意義。 

2a-Ⅲ-1  

關注社會、自然、人文環境與生活方式的互動關係。 

 

–學習內容： 

Ab-Ⅲ-1  

臺灣的地理位置、自然環境，與歷史文化的發展有關聯性。 

Ae-Ⅲ-1  

科學和技術發展對自然與人文環境具有不同層面的影響。 

Ca-Ⅲ-2  

土地利用反映過去和現在的環境變遷，以及對未來的展望。 

Cb-Ⅲ-2  

臺灣史前文化、原住民族文化、中華文化及世界其他文化隨著時代變

遷，都在臺灣留下有形與無形的文化資產，並於生活中展現特色。 

 

四、藝術領域： 

-核心素養： 

藝-E-A1 

參與藝術活動，探索生活美感。 

藝-J-B3 

善用多元感官，探索理解藝術與生活的關聯，以展現美感意識。 

 

-學習表現： 

3-Ⅲ-1 

能參與、記錄各類藝術活動，進而覺察在地及全球藝術文化。 

3-Ⅲ-2 

能了解藝術展演流程，並表現尊重、協調、溝通等能力。 

3-Ⅲ-4 

能與他人合作規劃藝術創作或展演，並扼要說明其中的美感。 

3-Ⅲ-5 

能透過藝術創作或展演覺察議題，表現人文關懷。 

 

–學習內容： 

表 P-Ⅲ-1 

各類形式的表演藝術活動。 

視 A-Ⅲ-1  

藝術語彙、形式原理與視覺美感。 

 

總覽說明 

課程對《第十三號事件簿－你所不知道的十三行》出發，結合台語語言

學習、考古文化探究佮藝術創作，設計分齡分層的教學活動，達成以下

六个教學目標： 

一、語言理解佮表達 

1. 予學生會當透過生活化的語境，認捌佮運用台語詞彙佮句型。 

2. 引𤆬學生會當用台語描述物件的特徵（親像瓷仔罐、圖案）佮情境感

受（驚疑、趣味、懷疑等）。 

3. 培養學生會當用台語做簡單的推理、問答佮創作講話能力。 

 

二、了解科技考古工具及技術 

1. 學生會當認捌基本科技考古工具（親像碳十四定年法、3D掃描技

術、迵塗雷達等）佮𪜶的用途。 

2. 透過影片介紹，予學生理解遮的工具按怎協助探索古代遺址佮文物。 

 

三、文化理解佮連結 

1. 學生會當認捌十三行文化佮台灣史前時代的生活面貌。 

2. 學生會當了解文物佮地方歷史文化的意義，對「人面瓷仔罐」出發，

引𤆬學生思考古物佮現代的連結佮尊重。 

3. 學生會當體會台語做在地語言的重要性，而且建立語言文化的認同

感。 

 

四、探究思考佮推理能力 

1. 透過 5W1H問句設計，引𤆬學生會當像考古學家咧思考：啥人、啥

物、當時、佗位、是按怎會按呢、按怎發現的？ 

2. 透過引𤆬，培養學生的觀察力、比較能力佮邏輯推理能力，提升跨領

域思考能力。 

 

五、藝術創作佮手工表達 

1. 學生會當透過藝術創作的活動，予學生動手創作家己的考古故事。 

2. 學生會當結合圖像佮語言表達，引𤆬學生看圖講故事、用口說抑戲劇

表演形式分享故事佮想像。 

 

六、多元評量佮表現 

1. 設計分年段語言任務佮成果發表任務，予學生會當執行親像台語講話

短劇、瓷仔罐展覽、口語導覽等。 

2. 提供學生會當聽講讀寫佮創作等多元的表現機會，予學生培養自信佮

學習成就感。 

課程流程佮方向 

第一節課 

45分鐘 
 
 

一、十三行遺址考古初探 

1. 引入繪本佮動畫（詳見手冊 p.23） 

2. 學習台語 5W1H問題佮分析 

3. 學生分組探討： 

l Where－遺址佇佗位？ 

l Who－啥人？ 

l Why－是按怎會佇遮？ 

l When－啥物時陣？ 

l What－遺址有啥物？ 

l How－按怎生活？ 

4. 學習成效檢核： 

l 紙本學習單運用：予學生佇聽講過程中完成紙本學習單添寫，

閣現場開放攑手發表學習單回答的成果，課後才予教課老師回

收學習單批改。 

二、深入科技考古世界 

看《第十三號事件簿－你所不知道的十三行》繪本故事，老師𤆬領學生

深度思考。 

1. 介紹科技考古工具： 

l 碳十四定年法 

l X 射線螢光光譜儀 

l 3D掃描技術 

2. 利用團體分組進行探討，解破趣味的謎題而且互相分享（親像演

出、臆謎猜等）。 

＊補充說明： 

免強調共所有專有名詞記起來，注重予學生認知有佗一寡科學考古方

法，而且佮已經學過的自然、社會領域內容相連結，塑造學習鷹架。 

認知 

學生透過繪本、動畫以及 5W1H 的問題練習，理解十三行遺址的基本背

景，包括地點、人物、時代與生活樣貌。課程中介紹的碳十四定年法、X 

射線螢光光譜儀與 3D 掃描技術，讓學生建立基礎的考古科技概念，並

與已學過的自然科學與社會課程內容相連結。 

情意 

在討論與分組互動過程中，學生會逐漸產生對考古的好奇與歷史尊重，

體會到遺址背後的文化價值。老師若能適時引導學生思考「為什麼要保

存遺址」、「我們能如何傳承」，則能進一步培養他們珍惜文化資產的

情感。 

技能 

學生透過紙本學習單的書寫與小組發表，學會使用 5W1H 的方式進行探

索與歸納，能將複雜的資訊簡化為條理分明的答案。小組發表的過程，

也讓學生練習台語口語表達與同儕合作討論的技巧。 

第二節課 

45分鐘 

一、手作重現考古文物 

手工創作延伸 

用人面瓷仔罐做靈感，進行圖像創作，照教學會使分做初、中、高階，

親像：拗紙、黏塗製作抑鬥佮貼設計。 

媒材製作類型 類型 創作方式 

拗紙 初階 用彩色紙照簡單的拗法製作瓷仔罐外

型，才閣用彩色筆畫花逝佮人面。 

鬥佮貼 中階 提供瓷仔罐的框線，用各種素材（布、

報紙、光粉等）鬥佮貼創作表面妝娗佮

故事的元素。 

紙黏塗 高階 用紙黏塗抑輕塗手捏瓷仔罐的外形，閣

用竹籤刻花逝、貼金箔妝娗等進階技

巧。 

引導學生先以紙筆將預計創作的陶罐繪製出草稿（約 10-15分鐘），再

透過不同的媒材與製作形式（摺紙、拼貼、紙黏土捏塑）等將創作概念

具象化成實體作品（技能領域）。 

 

補充說明： 

評判標準會當予教課老師家己設計，會使注重佇佮原作有偌成，嘛會使

強調個人創意，上尾引𤆬學生學會曉欣賞佮尊重逐位同學的創作。 

認知 

學生能理解考古文物承載的文化意涵，例如生活器具與美學特質。透過

創意設計與媒材選擇，他們不只是動手創作，而是思考「為什麼古人會

這樣設計」。這讓學生能將「形式」與「文化背景」連結起來，對史前

藝術表現與功能需求有更深層的理解。 

 

情意 

透過親身操作，學生更能感受到古代工藝的繁複與不易，進而對先民的

智慧與生活態度產生敬佩之情。 

 

技能 

學生透過摺紙、拼貼或紙黏土等方式，發展出觀察、構思與手作的綜合

能力。他們能將抽象的想像轉化為具體的創作作品，並練習運用不同媒

材與技巧進行表達。 

第三節課 

45分鐘 

一、歷史劇場：穿越時空回到十三行遺址聚落 
台語考古小劇場 
予學生家己設計差不多 5 分鐘的短劇，差不多 3-5 个人一組（性別混

合），用前一个活動完成的「人面瓷仔罐」主題作品做道具，一組一組

排練完成了後，上台全程用台語演出。 
 
劇情發想與演出流程 

1. 完成分組並進行劇情討論，並填答學習單撰寫簡易劇本（10分鐘） 

2. 其他所需道具製做與劇情排演（10分鐘） 

3. 以台語上台展演（15分鐘，每組約 5分鐘，共 3組） 

4. 組間回饋與教師講評（10分鐘） 

 
補充說明： 

教課老師引𤆬逐組設計劇情的時，應該主動引𤆬學生共發現科技考古智

識的時的反應，尤其是頭前活動中「5W1H」的觀念納入，過程中建立

學生面對發現古文物的時應該愛有的態度，閣連結影片中樂樂佮人面瓷

仔罐的探究精神，閣有頭前課堂中學著的三个科技考古方法：碳十四定

年法、X射線螢光光譜儀、3D 掃描技術。 
 
學生會使佇劇情中發揮創意，親像予古早十三行文化的史前居民活過

來，模擬彼陣製作人面瓷仔罐的動機（陪葬品製作）、揣材料（觀音山

紅塗）佮捏塗的過程，推算史前居民的生活面貌。 
 
逐組短劇演出完成了後，予教課老師做講評，逐組劇情中有包含著這擺

學習重點的部份愛共呵咾，而且閣一擺向學生建立正確的考古，閣有敬

重遠祖史前人類的觀念。 
 
因應台語學習是這擺教學活動的重點，這段課程活動現場建議配置台語

專門教師，共學生𠢕讀毋著抑用毋著的台語詞彙記錄起來，佇課堂上尾

共學生點注。 
 
認知 
學生藉由劇場發想與演出，能將前兩節課習得的考古知識、科技方法與

文化想像整合起來，並能在劇情中自然融入碳十四定年法、X 光檢測與 
3D 掃描等考古知識，展現從理解到應用的能力。 
 
情意 
劇場活動讓學生模擬史前居民的生活情境，從而激發他們對文化的共鳴

與敬意。透過舞台經驗，學生更能感受到學習的趣味與價值，對本土歷

史文化產生認同感。 
 
技能 
學生練習以台語進行完整對話與演繹，提升語言實用技能。 

二、教學目標總覽 
課程對《第十三號事件簿－你所不知道的十三行》出發，結合台語

語言學習、考古文化探究佮藝術創作，設計分齡分層的教學活動，

達成以下五个教學目標： 
（一）語言理解佮表達 
1. 予學生透過生活化的語境，認捌佮運用台語詞彙佮句型。 
2. 引𤆬學生用台語描述物件的特徵（親像外型、圖案）佮情境感受
（驚疑、趣味、懷疑等）。 

3. 培養學生用台語做簡單推理、問答、創作佮表達能力。 
 
（二）了解科技考古工具及技術 
1. 學生在認識基本科技考古工具（如碳十四定年法、3D掃描技
術、迵塗雷達等）及其用途。 

2. 學生在透過影片介紹，讓學生理解這些工具如何協助探索古代遺
址及文物。 

 
（三）文化理解佮連結 
1. 認捌十三行文化佮台灣史前時代的生活面貌。 
2. 了解文物佮地方歷史文化的意義，對繪本出發，引𤆬學生思考古
物佮現代的連結佮尊重。 

3. 體會台語做在地語言的重要性，而且建立語言文化的認同感。 
 
（四）探究思考佮推理能力 
1. 透過 5W1H問句設計，引𤆬學生像偵探咧思考：啥人、啥物、當
時、佗位、是按怎會按呢、按怎發現的？ 

2. 培養觀察力、比較能力佮邏輯推理能力，提升跨領域思考能力。 
 
（五）藝術創作佮手工表達 
1. 透過鬥佮貼、拗紙或紙黏塗等活動，予學生動手創作家己的考古
文物故事。 

2. 結合圖像佮語言表達，引𤆬學生看圖講故事、用口說抑戲劇表演
形式分享故事佮想像。 

 
（六）多元評量佮表現 
1. 設計語言任務佮成果發表任務，親像台語講話短劇、創作展覽、
口語導覽等。 

2. 提供學生聽講讀寫佮創作等多元的表現機會，培養自信佮學習成
就感。 

三、課程核心主題：考古 × 台語 × 探究 × 藝術 
本課程用《第十三號事件簿－你所不知道的十三行》繪本做核心文

本，結合「考古智識」、「台語學習」、「探究思考」佮「藝術創

作」四个主題，設計一套跨領域、適齡分化、有地方文化特色的台

語教學活動，予學生「那做那學、那講那學」，發展語言、文化理

解佮創造力。 
 
（一）考古 × 台語：予語言行入去歷史 
1. 學生透過認捌十三行文化，入去史前的生活世界。 
2. 配合科技考古工具介紹，學生學習用台語表達文物的形狀、用
途佮發現經過。 

3. 考古智識毋是干焦共智識教予學生，閣通予𪜶佇過程中練習語
言表達佮了解歷史。 

 
（二）探究 × 台語：予語言成做思考的工具 
1. 運用 5W1H的策略，引𤆬學生思考「啥人發現十三行遺址？是
按怎會共埋起來？發生啥物代誌？」。 

2. 學生親像偵探，用台語講出觀察結果、提出假設、進行推理佮
故事重組。 

3. 建立學生共語言應用佇邏輯思考佮問題解決的能力，強化語言
佮思維攏有的探究學習模式。 

 
（三）藝術 × 台語：予語言佮創作共生 
1. 學生用十三行遺址出土文物做靈感，進行圖像創作、拗紙、黏
塗製作抑鬥佮貼的設計。 

2. 創作過程中配合台語講話佮號名活動，共個人作品轉化做有故
事、有聲音、有文化的創意成果。 

3. 台語毋但是溝通的工具，閣是藝術敘事佮文化表達的媒介。 
 
（四）語言 × 文化 × 行動：予在地語言活佇囡仔的喙 
1. 本課程強調「語言佮文化是活的」，毋但是語言形式的學習，
閣是理解文化、參與社會的能力建構。 

2. 學生對地方文化出發，講家己土地的語言、講家鄉的歷史，進
一步產生文化認同佮行動力。 

3. 上尾的目標是培養一陣會當用台語描述世界的囡仔，佇語言佮
文化之間自由來去。 

貳、年段分齡教學設計 

一、初階學習單 

主題：人面瓷仔罐揣看覓      ____年____班 名姓______________   

 
【學習目標】 
1. 認捌人面瓷仔罐生做啥款佮伊的用途。 
2. 試用台語講出簡單的物件特徵佮感受。 
3. 動手創作佮觀察，提升觀察力佮語言表達能力。 
 
【活動一】動畫影片欣賞佮觀察圖卡 
請看影片抑圖片，共你看著的物件箍起來： 
☐ 瓷仔罐  ☐ 人的面  ☐ 掃描機 ☐ 動物   
 
【活動二】台語講看覓 
看圖，你看著啥物？請用台語講一句話： 
我有看著 ______ ，我感覺 ______ 。 
（例：我有看著瓷仔罐，我感覺真趣味。） 

【活動三】畫出你看著的人面瓷仔罐 
請畫出你感覺瓷仔罐生做啥款，會使畫目睭、喙，嘛會使畫你上佮

意的花草。 
 
 
 
 
 
 
 
 
 

 
【活動四】講一个簡單的瓷仔罐故事 
請試用台語講一个故事： 
「有一个瓷仔罐叫做 ______，伊蹛佇 ______，有一工，______。」 

【活動五】手工妝娗瓷仔罐 
用紙黏塗、彩色紙共瓷仔罐妝娗，而且講出你的創作名稱。 
我的瓷仔罐叫做：「___________」 

二、中階學習單 

主題：人面瓷仔罐的祕密      ____年____班 名姓______________ 

 
【學習目標】 
1. 會當用台語形容瓷仔罐外觀佮感受。 
2. 學習考古基本智識佮工具的名稱。 
3. 用簡單的台語句型講出觀察佮想像。 
 
【活動一】觀察瓷仔罐，講看覓 
請看圖抑影片內底的瓷仔罐，用台語完成下面的語句： 
我有看著一个 ______（形容詞）的瓷仔罐。 
伊看起來成 ______。 
我感覺伊 ______（趣味／奇怪／古錐）！ 
 
【活動二】考古小詞典 
請共下面台語語詞佮意思連起來： 
 
l 瓷仔罐 l 貯物件的瓷仔  
  
l 人面 l 人的面 l 
  
l 看著 l 用目睭看  
  
l 趣味 l 感覺真趣味 
  
l 感覺 l 心內的想法 

【活動三】我來臆看覓 
這个瓷仔罐是做啥物用的？請用你的想像來推理，完成下面的語

句： 
 
我認為這个瓷仔罐可能是用來 ______（例：陪葬／貯水／貯米）。 
 
因為伊 ______（例：看起來真舊／有蓋／有人面）。 
 
【活動四】創作時間！ 
請畫出你心目中彼个瓷仔罐生做啥款，而且寫一句話介紹： 
「這是我設計的瓷仔罐，伊有 ______。」 
 

  



 
 

 18 

三、高階學習單 

主題：探案的人面瓷仔罐       ___年____班 名姓____________ 

 
【學習目標】 
1. 學生會當了解人面瓷仔罐的文化佮歷史背景。 
2. 學生會當用台語描述文物佮推理過程。 
3. 學生會當用 5W1H做故事推理佮重述。 
 
【活動一】影片欣賞佮初步觀察 
請看影片，完成下面的句： 
我看著 ______（人面瓷仔罐），感覺 ______（驚疑／好奇／憢
疑）。 
伊可能是做 ______ 用的。 
 
【活動二】推理故事佮台語寫作 
請你參考 5W1H的方式，用台語寫出這个故事的推理過程。 
（Who ） 是啥人發現瓷仔罐？ 
（What） 發生啥物代誌？  
（When） 佇當時？  
（Where） 佇佗位發現的？  
（Why）   是按怎欲共瓷仔罐埋起來？  
（How）   是按怎發現的？ 
 
我認為這个瓷仔罐的故事是：_______________________________ 

_____________________________________
_____________________________________
_____________________________________
_____________________________________
_____________________________________
____________________________________ 

參、繪本智識點參考 

編號 智識點 說明 

1 科技考古 

科技考古學是用科學的概念佮分

析方法，透過科學儀器佮設備做

考古研究，會使發現閣較濟直接

用目睭看袂著的資訊。科技考古

的根本猶是考古學，所以若欲針

對問題揀適當的科學分析方法，

愛盡量避免實驗誤差，透過真濟

擺的檢測累積可信度。毋過，科

學分析是抽樣了後的結果，並無

代表總體，所以愛有幾分證據講

幾分話。 

2 十三行遺址 

十三行遺址是因為空軍飛行員潘

克永少校駛飛行機經過八里觀音

山天頂的時，羅經出現磁力異常

的反應才發現的。當初時掠準遐

有藏足濟鐵礦，揣地質學家林朝

棨教授來實地勘查，發現塗跤四

界攏有鐵屎，才確定原來遮是一

个史前遺址。 
落尾經過濟濟考古學家幾若改的

調查佮挖掘，沓沓仔確定十三行

遺址的範圍佮內涵。 

3 軁探 

軁探是考古學家捷捷咧用的調查

方法，用這款方式來提著第一手

的地下塗跤層的實物資料，進一

步推測考古遺址的所在佮範圍。

考古學家一般用手排的戮空機仔

來挖空，若想欲了解閣較深的地

層狀況，嘛會利用地質軁探，地

質軁探採著的圓柱形岩石層標

編號 智識點 說明 
本，號做岩心標本。 

4 
空中攝影機 
 

考古學家經由空中無人攝影機通

了解大範圍遺址的全貌抑是調查

較僫到的所在，嘛會利用攝影機

來監視控制遺址的環境變化，閣

會使模擬數位 3D地形提供研
究。按呢做寶物遺址就袂受著土

地開發的破壞，嘛通協助調查可

能存在的歷史遺跡。 

5 
迵塗雷達 
 

使用的概念佮聲納真成，利用儀

器接收反射轉來的電磁波，對波

譜顯示的地層異常現象，映射出

塗跤底可能存在的遺跡。 

6 
粒線體 DNA(mtDNA) 
 

粒線體佇細胞質內底，是產生能

量的重要胞器，數量比細胞核內

的染色體較濟，成功取著 DNA 
的機率較大，所以古早 DNA 的
研究大多數是利用粒線體做主要

對象。粒線體差不多攏是對老母

彼爿遺傳來的，研究者定定會透

過粒線體 DNA來追查母系的血
緣。 

7 
3D掃描機 
 
 

使用 3D模型，對考古學家進行
分析研究是有幫贊的，展示的時

嘛會使破解「會看得，袂摸得」

的傳統禁忌，予逐家有閣較濟機

會會當接觸考古文物佮文化，寬

寬仔變做是考古學研究佮展示的

新助力。 

8 
起造臺北港 
 

原底十三行遺址的四箍圍仔，佇

6,000年前攏猶佇海面下跤，彼
當時八里海岸線大概佇目前臺地

編號 智識點 說明 
的邊仔。淡水河的塗沙粉仔綴時

間沓沓仔累積，海岸邊的陸地面

積勻勻仔增加，一直到 3,000年
前開始，海岸平原已經通提供先

民佇遮生活。 
十三行聚落大約是 1,800年前出
現佇平原沙崙頂面，尾仔近代人

嘛佇遮蹛落來。不而過近代的人

為活動予八里海岸景緻的變化閣

較緊。十三行這箍圍仔的變化毋

但有大自然的作用，嘛有人為活

動的結果。 

9 
岩心標本 
 

地質軁探所取著的岩心標本，通

常會呈現地層渣滓環境的狀況，

考古學家嘛會根據這來推測古早

海岸線佇佗位。 
觀察岩心標本發現，是海洋各種

的渣滓，沓沓仔積起來，年久月

深變做頭起先是塗沙粉仔為主，

上尾是塗沙岩石遮的陸地的渣滓

組成，代表這个環境原本是佇海

底，先積做海沙埔，落尾才形成

這馬的陸地。 

10 遺址的年代 

往過考古學家根據出土遺物的特

徵參所徛的地層位置，判斷遺址

相對應的文化期佮年代。因為科

技的進步，這馬是共遺留物送去

專業的實驗室，用儀器來測遺址

的「絕對年代」，考古學家上捷

用的方法是碳 14定年方法。 

11 
碳 14定年法 
 

生物若是死亡，就會即時停止佮

外界碳成分的平衡交換，尾手體

編號 智識點 說明 
內的碳 14量會以固定的速度蝕
去，大約經過 5,730年，碳 14就
會減一半。透過碳 14的殘留量
就會使推算生物死亡的時間，所

以利用遺址出土所留落來的有機

物做碳 14檢測，會使得到較精
確的遺址年代。碳 14定年方法
適合用佇測定到今 5~6萬年以內
的遺址。若欲做碳 14定年分
析，關鍵是「有機物」，所以火

炭、骨頭、螺仔殼抑是人骨攏會

當用這个方法。毋過，欲做檢測

的遺物，對發現彼時開始，就袂

使接觸其他有機物，避免檢測結

果袂準。 

12 十三行人 

十三行遺址出土大約 300具人
骨，考古學家觀察、量測𪜶的骨

頭佮喙齒得著真濟資訊。譬論

講，十三行的大人平均歲壽大約

34歲，平均身懸差不多 160公
分，生活習慣長時間攏跍佮跔。

有袂少人佇成長過程中有營養失

調佮略仔欠血的症頭，健康狀況

猶閣袂䆀。 

13 古植物學 

透過分析花粉，對土壤內面共植

物孢粉抽出來，分析過去佇遮的

植物變遷。考古學家透過鑑定土

壤見本內底的花粉，推算彼當時

有啥物款植物佮生態。這是重建

古早時代環境的方法之一。 

肆、學習活動佮延伸設計 

一、影片配合策略 

影片是對繪本引入影片，結合動畫、推理、台語語音佮考古智識。

透過角色「樂樂」的引𤆬，學生綴劇情發展，思考十三行的由來佮

科技考古用途，一步一步認捌考古佮語言迷人的所在。 

為著發揮影片教學效果，以下提供具體配合策略 

（一）放影片建議節奏 

教學時機 建議操作 說明 
第一擺放 完整放了，無暫停 上課的時做引𤆬，予學生直覺接

收影片情節，培養動機佮情緒共

鳴。 
第二擺放 分段放、那看那問 老師會使照劇情轉折（發現→推

理→解答），配合問題與學習
單，強化理解。 

第三擺放 
（老師家己選擇） 

靜音播放＋學生配

音 
鼓勵學生用台語配音抑對話，促

進語言運用。 
 
（二）差異化教學使用策略 

程度 教學重點 建議配合 
初階 認捌角色佮物件，

理解「什麼是瓷仔

罐、人面」 

用圖卡＋看圖講話練習 

中階 理解故事順序佮用

途推測 
配合 5W1H問題卡、學習單 

高階 發展邏輯推理佮語

表達 
用台語寫作單、情境講話、

角色扮演等任務型活動 

（三）配合學習單設計 

學習單類型 配合時機 內容要點 
初階（觀察記

錄單） 
第一擺放了 共出現的角色、瓷仔罐、地點、

線索等箍起來 
中階（推理單

／5W1H單） 
第二擺咧放抑

放了的時 
 

回答啥人、啥物、佗位、是按怎

會按呢、按怎發現的等問題 

高階（創作延

伸單） 
上尾抑課後活

動 
畫出家己設計的瓷仔罐，閣寫出

台語故事抑標語介紹 
 
（四）紲後延伸活動建議 

• 配音／角色扮演活動：分組挑戰「樂樂」的角色配音抑扮演考

古現場。 

• 台語劇本創作：予學生寫一段「十三行人背後的故事」，而且

設計人物對話。 

• 瓷仔罐線索鬥圖：用影片中出現的線索（圖像、物件）做配對

卡進行教室通關。 

• 口語發表練習：鼓勵學生分享家己上佮意的部份，而且用台語

說明原因。 

二、手工創作延伸 

目標： 透過創作佮圖像表現，結合台語說明佮故事創作，培養學生
的觀察力、想像力佮表達能力。 
 
（一）創作主題佮核心概念 

主題：《我的瓷仔罐，有話想欲講》 
每一位學生攏會使創作一个屬佇家己的瓷仔罐，而且想像這个瓷仔

罐背後的用途、故事佮感受。完成了後，用台語簡單說明，予靜態

作品嘛會當「開喙講話」。 
 
（二）三種創作媒材選擇（照年段佮教學時間調整） 

媒材類型 適合程度 創作方式 
拗紙 初階 彩色紙用簡單的拗法做瓷仔罐的外型，

閣用彩色筆畫花逝佮人面，詳細看附件

一。 
鬥佮貼 中階 提供瓷仔罐框線，用各種素材（布、報

紙、光粉等）鬥佮貼創作表面妝娗佮故

事元素，詳細看附件二。 
紙黏塗 高階 用紙黏塗抑輕塗捏瓷仔罐的外形，閣用

竹籤刻花逝、貼金箔妝娗等進階技巧。 
 
（三）教學流程建議（用鬥佮貼活動做例） 

1. 頭前引𤆬（10分鐘） 
展示十三行出土的瓷仔罐的圖像，引𤆬學生觀察瓷仔罐的造

型、色水佮人面花逝。 
2. 媒材介紹佮技法示範（10分鐘） 
示範拗紙抑鬥佮貼的方式，說明會當使用的素材佮妝娗技法。 

3. 創作實作（20～30分鐘） 
學生自由設計瓷仔罐外觀，而且思考伊的功能佮故事背景。 

4. 台語口說發表（10～15分鐘） 
作品完成了後，請學生簡單用台語分享。 

5. 展示佮分享（延伸） 

老師會使整理學生作品進行班級小型展覽，配合台語語音放送

抑錄影。 
 
（四）教學補充建議 

• 圖像引𤆬：會使提供無仝時期佮地區的瓷仔罐參考圖，激出創

作靈感。 
• 分組合作：學生會使兩人一組完成雙人故事瓷仔罐，而且發表

對話劇情。 
• 跨領域結合：會使佮藝術課、美勞課抑地方文化探究課程整合

進行。 
• 台語結合：逐件作品配 1～2句台語講話句型練習，轉化做口
語發表的描述素材。 

 
（五）評量建議指標（會當伸勼使用） 
項目 指標說明 
創意表現 作品有特別設計、花逝、用途設計創意 
文化理解 會當講出瓷仔罐用途、花逝抑故事背景 
台語表達 會當用台語完整講出物件名稱佮簡單句型 
合作態度（親像小組製作） 會當分工合作、互相討論 
 
附註： 若有時間限制，老師會使先以拗紙＋畫圖為主，才閣沓沓仔
進階到鬥佮貼、立體製作。 

附件一：拗紙枋模圖 

附件二：鬥佮貼瓷仔罐框線 

伍、評量建議 

一、口語表達佮詞彙使用評量建議 

目標： 建立一套有操作性佮伸勼的評量架構，協助教師觀察學生佇
「台語聽講」、「詞彙運用」、「句型表達」佮「內容理解」等封

面的學習成果，鼓勵學生佇實際情境中使用母語做有意義的交流。 
 
（一）整體評量精神 
本課程評量強調過程導向佮表現導向，以進行任務完成表現（親像

講話、演出、創作發表）做核心，配合教師觀察記錄佮同學回應，

成做有支持性的學習迴路。 
 
（二）口語表達評量指標 
評量面向 評量指標 說明 
語音佮語調 會當自然講出台語詞句，

有基本語調佮節奏感 
講台詞的時語音清楚 

詞彙使用 會當用課堂學過的台語詞

彙做說明 
用台語講出名詞佮功能 

句型應用 會當應用基本台語句型做

描述抑問答 
事件的描述抑問答 

表達輾轉 會當完整講出一段話，表

達家己的觀點抑想像 
適合中高階，親像台語

故事、推理發表等 
情緒佮肢體

配合 
口語表達的時有適當的表

情、動作抑眼神交流 
適合佇劇場演出、角色

扮演 
 
（三）詞彙運用觀察要點 
觀察面向 觀察內容 說明 
台語名詞掌

握 
會當正確講出文物名詞 老師會使配合用詞語卡 

功能詞語運

用 
會用「是」、「有」、

「像」、「可能是」等連

接詞表達想法 

老師會當記錄句型應用

頻率 

生活佮文化

詞語連結 
會當用台語說明用途抑地

點 
老師會當透過學習單的

塌空佮口說觀察 

（四）簡單評分量表 
指標 4分 3分 2分 1分 
詞彙使用 使用濟濟款

詞語、準確

自然 

有一寡詞彙

使用正確 
詞彙有限、

略仔有錯誤 
多數詞彙錯

誤抑欠缺 

句型結構 運用完整句

表達輾轉 
大概算是清

楚，有少數 
錯誤 

結構無完

整、愛人引

𤆬 

無法度完成

一句話 

表達內容 想法有邏

輯、創意具

體 

有主題，描

述較簡單 
理路跳來跳

去、僫理解 
無明確內容

抑表達困難 

表達態度 積極、有眼

神佮動作輔

助 

穩定自然 略仔會歹

勢、無穩定 
差不多無咧

參與、無互

動 
 
（五）教師使用建議 

• 結合觀察記錄表使用：逐組抑逐位學生講話的時，老師簡單記

錄講了好佮愛加強的所在。 
• 學生自評／同學互評加強參與：會使設計細粒星、家己揀的貼

紙等簡單互評系統，提升學習參與。 
• 配合語音錄音抑翕相做學習歷程記錄：協助學生回顧家己台語

講話的成長。 
 
＊補充提醒：班級學生的口語台語表達能力差真濟，老師愛用「鼓勵參與、欣

賞多樣」做教學的基礎，予囡仔對講台語建立信心佮正面的感受。 

二、學習成果展覽抑發表形式建議 

目標： 透過公開發表佮展覽活動，予學生有機會展現學習成果，建
立自信佮語言表達能力，而且透過作品佮故事傳達文化理解佮創作

精神。 
 
（一）形式類型建議 
類型 說明 教學連結 
靜態展覽＋

台語標籤 
展出學生創作的作品，逐件作品附學

生手寫抑印出來的台語語句。 
結合手工佮台

語句型練習 

QR Code語
音解說壁 

予學生共家己的台語介紹錄音起來，

掃 QR Code會使聽著𪜶介紹考古器物
的用途、故事抑發現的經過。 

台語講話表

達、科技應用 

現場短劇演

出 
小組呈現進前創作的台語短劇（3分
鐘），親像：考古現場重現、文化守

護者對話等。 

結合角色扮

演、句型應

用、5W1H推
理 

口說發表日

（故事朗讀

＋推理發

表） 

學生一人一句抑輪流講出台語故事抑

推理過程，會使配合簡報抑圖片。 
台語故事創作

佮推理發表 

學習歷程冊

展 
整理學習單、詞彙卡、故事創作，做

細本冊抑故事冊集中展示。 
成果整理佮閱

讀推廣 
 
（二）展覽空間佮形式建議 
空間建議 操作建議 
教室走廊佈置展覽 會使掛創作鬥佮貼的作品佮台語說明卡，

予別个班級佮家長參觀。 

學校小型展區（圖書館

／藝文牆） 
結合 QR Code 展板，安排輪值導覽解說員
（台語為主）。 

家長開放日成果會 結合學生現場導覽解說抑劇場演出，邀請

家長來看佮參與互動。 

（三）學生參與方式建議 

學生任務 活動舉例 
我的作品展

示卡 
每一位學生設計一張說明卡：「我的作品叫

做__，功能是__，我感覺__。」（台語） 
台語導覽員 逐組派一位同學做導覽員，用台語介紹展覽

重點佮組員作品。 
合作成果壁 團體鬥佮貼抑大型瓷仔罐鬥圖，呈現班級做

伙創作的概念。 
 
（四）評量佮回應設計 
1. 觀眾：天星貼紙回應壁 

→ 逐位參觀者會當選出「上古錐創作」、「上𠢕講故事的
人」、「上有創意配色」等，增加互動性。 

2. 學生：自我評估表 
→ 我上佮意家己講的一句台語是……我感覺我會使閣較進步的
所在是…… 

3. 教師：回應表單（結合台語表達佮創作內容） 
 
＊提醒學生口說無一定愛「標準」，用平常時的語調自然呈現就好，重點佇表

達的誠懇佮文化的共感。 
 
 


